
j) ukoliko policijskom službeniku bude izrečena 
pravosnažna mjera sigurnosti ili zaštitna mjera u trajanju 
dužem od tri mjeseca zbog učinjenog krivičnog djela – 
danom pravosnažnosti;

k) kada je policijskom službeniku izrečena 
pravosnažna disciplinska sankcija prestanka radnog odnosa 
zbog povrede službene dužnosti;

l) smrću policijskog službenika;
m) kada se prijavi kao kandidat za izbornu funkciju 

ili od trenutka kada je imenovan na položaj unutar bilo 
kojeg tijela vlasti u BiH ili od trenutka kada je predložen 
od političke stranke za imenovanje za bilo koju izvršnu 
funkciju, osim imenovanja na poziciju rukovodioca i 
zamjenika rukovodioca policijskih organa u Bosni i 
Hercegovini;

n) kada je konačnom odlukom nadležnog organa 
utvrđeno postojanje sigurnosne smetnje za pristup tajnim 
podacima u skladu sa Zakonom o zaštiti tajnih podataka.

(2) Po prestanku radnog odnosa gubi se status 
policijskog službenika.

(3) Direktor Uprave policije donosi rješenje o 
prestanku radnog odnosa u slučajevima iz stava (1) ovog 
člana.“

Član 25.
U članu 125. u stavu (1) riječi „samostalnog 

inspektora“ zamjenjuju se riječima „višeg inspektora“.
U istom članu, u stavu (2) riječi „jedan član policijskog 

odbora mora biti diplomirani pravnik“ zamjenjuju se 
riječima „dva člana policijskog odbora su diplomirani 
pravnici“.

Član 26.
(Donošenje provedbenih propisa)

U roku od tri mjeseca od stupanja na snagu ovog 
zakona, ministar će donijeti propise o:

- sadržaju i načinu vođenja evidencija i registara 
(član 34. stav (3)),

- Etičkom kodeksu za policijske službenike (član 
36. stav (8)),

- kriterijima i načinu utvrđivanja zdravstvene 
sposobnosti policijskih službenika i kandidata koji se 
upućuju na ljekarski pregled (član 36a. stav (4)),

- načinu provjere dostojnosti za obavljanje poslova 
policijskog službenika (član 47. stav (1)).

Član 27.
Ovaj zakon stupa na snagu osmog dana od dana 

objavljivanja u „Službenim novinama Tuzlanskog 
kantona”. 

Na osnovu člana 24. stav 1. tačka c) Ustava Tuzlanskog 

kantona („Službene novine Tuzlansko-podrinjskog 
kantona“, br. 7/97 i 3/99 i „Službene novine Tuzlanskog 
kantona“, br. 13/99, 10/00, 14/02, 6/04 i 10/04), na prijedlog 

Vlade Tuzlanskog kantona, Skupština Tuzlanskog kantona, 
na sjednici održanoj 11.9.2018. godine, d o n o s i

Z  A  K  O  N
O IZMJENAMA ZAKONA O UNUTRAŠNJIM 

POSLOVIMA TUZLANSKOG KANTONA

Član 1.
U Zakonu o unutrašnjim poslovima Tuzlanskog 

kantona („Službene novine Tuzlanskog kantona“, br. 4/10, 
5/11, 14/11, 2/12, 8/13, 10/14, 9/15, 13/16, 14/17 i 11/18), 
u članu 15. stav (3) briše se.

Član 2.
Član 17. mijenja se i glasi:

„Član 17.
(Unutrašnja organizacija Uprave policije)

(1) Osnovne organizacione jedinice Uprave policije 
su:

a) Ured direktora Uprave policije;
b) Sektor uniformisane policije;
c) Sektor kriminalističke policije;
d) Sektor za upravno - pravne i kadrovske poslove;
e) Sektor za materijalno - finansijske i opće poslove;
f) Jedinica za profesionalne standarde i
g) Policijske uprave.
(2) Ukoliko je neophodno i adekvatnije prirodi 

određenih poslova, pored osnovnih organizacionih jedinica 
iz stava (1) ovog člana, ministar može, na prijedlog direktora 
Uprave policije, u Pravilniku o unutrašnjoj organizaciji 
Ministarstva utvrditi i druge osnovne organizacione 
jedinice u Upravi policije, koje će na odgovarajući način 
osigurati vršenje poslova i zadataka, u skladu sa članom 53. 
stav 2. Zakona o organizaciji organa uprave u Federaciji 
Bosne i Hercegovine. 

(3) Unutar osnovnih organizacionih jedinica, 
Pravilnikom o unutrašnjoj organizaciji mogu se utvrditi 
unutrašnje organizacione jedinice, kako bi se na adekvatan 
i efikasan način osiguralo vršenje poslova iz nadležnosti 
osnovnih organizacionih jedinica Uprave policije.”

Član 3.
Član 20. mijenja se i glasi:

„Član 20.
(Zamjena ministra)

U slučaju odsutnosti ili spriječenosti za rad ministra, 
zamjenjuje ga sekretar ili drugi državni službenik koga 
ministar ovlasti.“

Član 4.
Ovaj zakon stupa na snagu osmog dana od dana 

objavljivanja u „Službenim novinama Tuzlanskog kantona“

